 VEDTEKTER FOR KOMMUNALT VILTFOND I TOKKE.
§ 1.  Føremål.

Føremålet med viltfondet er å skape økonomisk bakgrunn for å stimulere  til ei aktiv viltforvaltning i kommunen.

§ 2. Kommunal viltfond. Definisjon.

Med kommunalt viltfond meinast eit bunde driftsfond som kommunen forvaltar til viltføremål..

§ 3 . Inntekter til fondet.

a. Som inntekter til fondet skal reknast:

· Offentleg fellingsavgift for elg, hjort fastsett av kommunen kvart år.
· Eventuelle tilskot frå statleg viltfond.
· Fondet si årlege avkastning.
b. Som inntekter til fondet kan reknast:
· Inntekter frå omsetnad av ulovleg felt vilt og fallvilt av hjortevilt og bever.

· Eventuelle kommunale avsetningar.

· Eventuelle andre midlar.

                  I Tokke vert desse inntektene teke med i viltfondet.

§ 4 .  Disponeringa av fondet.

a. Fondet kan brukast til :

· Tiltak for å fremme viltforvaltning, styrkje kunnskapen om viltet, jaktorganisering m. m i kommunen og nabokommunar gjennom samarbeid i regi av organisasjonar, enkeltpersonar eller kommunen sjølv.

· Dekkje kommunen sine utgifter til ettersøk og hadtering av skadd vilt og fallvilt i kommunen .

b. Fondet kan ikkje brukast til :

· Kommunal administrasjon av viltforvaltninga ( faste utgifter til løn, reiser, møtegodtgjersle m. v)

· Erstatte skader gjort av vilt.

· Skotpremie.

§ 4 .  Fondsstyret.

         Viltnemnda er fondsstyret. 

          Fondsstyret disponerer den rørlege delen av fondskapitalen. Økonomiavdelinga  ser til

          at kapitalen gjev ei forsvarleg renteavkastning samstundes som rørleg kapital kan

          nyttast på kort varsel. 

          Skogbrukssjefen er sekretær for fondsstyret. Tilvisningsmakta ligg til rådmannen eller

          den han delegerar den til.

§ 5 .   Sakshandsaming.

”Fondet har ingen søknadsfrist. Viltnemnda er fondsstyret, og handsamar søknader etter som dei kjem inn.

Ein søknad skal vera skriftleg og gjere greie for føremålet med tiltaket, tidsplan samt budsjett for gjennomføring.

Fondsstyret avgjer storleiken på stønaden. Ved handsaming av søknader frå enkeltpersonar, lag eller organisasjonar bør det ligge ein dugnadsinnsats eller eigenkapital i botn for søknaden. Fondsstyret kan i særskilte høve fråvike dette.

Fondstyret kan i eigen regi dra i gang tiltak og tildele desse tiltaka midlar. 

Det vert bare løyvd pengar for 1 år om gongen. Tiltak som går over fleire år må sende ny søknad kvart år.

Fondsstyret kan tildele alle inneståande midlar på fyrste møtet i året. 

Søknader kan bli overført til handsaming seinare på året, og til etterfylgjande år, i påvente av at nye midlar vert tilført fondskapitalen. 

Det kan ikkje gjevast tilsagn om midlar for meir enn det ein har på fondet den 01.01, minus kr 50.000 som omtala i § 4 b.
Skogbrukssjefen i kommunen kan betala ut tilskot frå fondet med inntil 50 %  når tiltaket er sett i gang. Resten av tilskotet vert betala ut når tiltaket er avslutta, og godkjent rekneskap og ein enkelt rapport om gjennomføringa av tiltaket er levert og godkjent av skogbrukssjefen.”

§ 6.      Klage.

Avgjersler som er delegert til administrasjonen  kan påklagast til viltnemnda. Vedtak gjort av viltnemnda kan påklagast til formannskapet . Klagefrist som vanleg.

§ 7 .     Endring av vedtekter.

Endring av vedtekter kan bare gjerast av Formannskapet. Desse må likevel ikkje vera i strid med forskrift om viltfond, gjeve av Direktoratet for Naturforvaltning.

Dalen 22. mars 2004

